
Ընթացիկ իրավիճակը և առկա խնդիրները
Գործող օրենսգրքի համաձայն ֆիզիկական և իրավաբանական անձանցից վարչական ակտի հիման վրա որոշակի դրամական գումարներ բռնագանձելու պահանջով վարչական մարմինը կարող է դիմել դատարան, եթե ֆիզիկական կամ իրավաբանական անձը չի վճարել պետական կամ համայնքային բյուջե պարտադիր գանձման ենթակա գումարներ, մասնավորապես` 
ա) օրենքով նախատեսված հարկեր, տուրքեր, 
բ) այլ պարտադիր վճարներ, այդ թվում նաև իրավախախտում կատարելու համար վարչական մարմնի կողմից կազմված արձանագրության համաձայն վճարման ենթակա տուգանքներ:
Վերոհիշյալ դեպքերում, նյութական և դատավարական գործող օրենքների համաձայն` վարչական մարմինը դիմում է վարչական դատարան` վճարման կարգադրություն ստանալու կամ ֆիզիկական և իրավաբանական անձանցից բռնագանձում իրականացնելու պահանջներով:
Հանրային իրավահարաբերություններից բխող վճարման կարգադրություն արձակելու վերաբերյալ գործերով Վարչական դատավարության օրենսգիրքը նախատեսում է հատուկ վարույթ: 
 Գործող օրենսգրքով նախատեսված կարգավորումները ձևավորել են խնդրահարույց և հակասական մեկնաբանությունների տեղիք տվող օրենսդրություն և իրավակիրառ պրակտիկա: Այսպես, ներկայումս վարչական դատարանը, քննելով վճարման կարգադրություն արձակելու վերաբերյալ գործ, ըստ էության, իրականացնում է վարչական մարմնի գործառույթ: Խնդիրն այն է, որ հանրային իրավունքի շրջանակներում սահմանադրական յուրաքանչյուր իրավունքի իրականացումը և երաշխավորումը, իր հերթին, որոշակի հանդիպակած պարտականություններ է նախատեսում իրավունքը կրողի համար: Հիշյալ մոտեցումն արդարացվում է ՀՀ Սահմանադրության 31-րդ և 45-րդ հոդվածների համակարգային վերլուծությամբ: Այսպես, ՀՀ Սահմանադրության 31-րդ հոդվածը, երաշխավորելով յուրաքանչյուր անձի սեփականության իրավունքը, այնուամենայնիվ, վերջինիս վրա դնում է պարտականություն, այն է` զերծ մնալ սեփականության իրավունքի այնպիսի իրականացումից, որի արդյունքում վնաս կպատճառվի շրջակա միջավայրին, կխախտվեն այլ անձանց, հանրության և պետության իրավունքներն ու օրինական շահերը: Այս պարտականության շրջանակներում անհրաժեշտ է անդրադառնալ նաև ՀՀ Սահմանադրության 45-րդ հոդվածին, որն ուղղակիորեն ամրագրելով յուրաքանչյուր անձի պարտականությունը օրենքով սահմանված կարգով և չափով մուծել հարկեր, տուրքեր, կատարել պարտադիր այլ վճարումներ, ըստ էության, պետության և հանրության համար ամրագրել է հարկեր, տուրքեր կամ պարտադիր այլ վճարներ պահանջելու իրավասություն: Այսպիսով, կարելի է փաստել, որ անձի սեփականության իրավունքի պաշտպանության իրավունքի և պետության ու հանրության` հարկեր, տուրքեր կամ պարտադիր այլ վճարումներ գանձելու իրավունքի միջև առկա է ֆունկցիոնալ կապ, այն է` պետությունն ապահովում և երաշխավորում է յուրաքանչյուր անձի սեփականության իրավունքի պաշտպանությունը` վերջիններիս կողմից, ի թիվս այլ սահմանադրական պարտականությունների, հատկապես նաև հարկերի, տուրքերի և պարտադիր այլ վճարումների կատարման դիմաց: 
Ուստի հիշյալ իրավահարաբերության կողմերի միջև առաջացած տարաձայնությունների առկայության դեպքում միայն խնդիրը պետք է լուծվի դատական կարգով:
Մինչդեռ ՀՀ վարչական դատավարության գործող օրենսգիրքը ՀՀ Սահմանադրության 31-րդ հոդվածի ոչ համարժեք մեկնաբանման արդյունքում վարչական դատարանի իրավասությանն է վերապահել վճարման կարգադրություններ արձակելու գործերի վարույթը` այդ իմաստով վարչական դատարանի վրա փաստացի դնելով վարչական մարմնի ֆունկցիա: 
ՀՀ Սահմանադրության 31-րդ հոդվածի 2-րդ մասի համաձայն` ոչ ոքի չի կարելի զրկել սեփականությունից, բացառությամբ դատական կարգով՝ օրենքով նախատեսված դեպքերի: Հարկ է նշել, պետության և մասնավոր անձանց միջև սեփականության իրավունքի սահմանափակմանն առնչվող հնարավոր խնդիրների առաջացման դեպքում ՀՀ Սահմանադրության 31-րդ հոդվածով նախատեսված սեփականության իրավունքից զրկելը կարող է հանդիսանալ իրավունքի սահմանափակման ամենախիստ միջոցը, որն ինքնստինքյան պետք է կիրառվի դատարանի կողմից` որպես իրավաբանական պատասխանատվության ապահովման միջոց: Մինչդեռ նախքան սեփականության իրավունքից զրկելը` անձանց կողմից Սահմանադրությամբ ամրագրված պարտականությունների չկատարումը նախևառաջ պետք է հանգեցներ իրավունքի ավելի մեղմ սահմանափակումների, որոնք պետք է իրականացվեին վարչական մարմինների կողմից:
Գործող կարգավորումներն, ինչպես արդեն նշվեց, բոլորովին այլ ուղղվածություն ունեն. ներկայումս վճարման կարգադրությունների վերաբերյալ գործերը, որոնք, ըստ էության, ուղղված են անձի սեփականության /տվյալ դեպքում դրամական միջոցների/ իրավունքի սահմանափակմանը, վարչական դատարանի կողմից կայացրած դատական ակտերի հիման վրա փաստորեն հանգեցնում են սեփականության իրավունքից զրկման, ինչը, ըստ էության, իրենից ներկայացնում է ոչ համարժեք կարգավորում: Խնդիրն այն է, որ եթե ՀՀ Սահմանադրության 31-րդ հոդվածը նախատեսում է սեփականության իրավունքից զրկելու հնարավորություն, ուրեմն, օրենքում առնվազն պետք է դրույթներ նախատեսվեն նաև առաջին հերթին այդ իրավունքների ավելի մեղմ սահմանափակումների հնարավորության մասին: Մինչդեռ դատարանների իրավասության նախատեսումը, փաստորեն, հանգեցնում է իրավունքից զրկելուն` առանց իրավունքի սահմանափակման որևէ այլ հնարավորության:
Բացի այդ, պետք է նկատի ունենալ, որ հանրային իրավահարաբերության մի կողմի` տվյալ դեպքում անձի կողմից Սահմանադրությամբ ամրագրված պարտականության չկատարման դեպքում, մյուս կողմը` ի դեմս պետության, որը կգործի վարչական մարմնի միջոցով, պետք է հնարավորություն ունենա համարժեքորեն սահմանափակել անձի երաշխավորված իրավունքը, քանի որ, անձի սեփականության իրավունքի պաշտպանության պետության պարտականությունը ուղիղ համեմատական է համապատասխան իրավունքի պահպանման համար ՀՀ Սահմանադրության 45-րդ հոդվածի համաձայն պետությանը պարտադիր վճարներ կատարելու անձի պարտականությանը: 
Միաժամանակ ակնհայտ է, որ վարչական մարմնին սեփականության իրավունքի սահմանափակման վերաբերյալ վարչական ակտի ընդունման իրավունքի ընձեռումը զուգահեռաբար և անհրաժեշտաբար պետք է իրականացվի անձին` այդ վարչական ակտը դատական կարգով բողոքարկելու իրավունքի ամրագրման հետ միաժամանակ, ինչն իր հերթին գործուն երաշխիք կհանդիսանա անձի սեփականության իրավունքի պաշտպանության համար:
Բացի այդ, առաջարկվող կարգավորման համաձայն վարչական դատարանը կունենա աշխատանքի լուրջ թեթևացում, ինչը կնպաստի վարչական գործերի քննության արդյունավետության բարձրացմանը: Վարչական դատարանն իր գործունության առաջին մեկ տարվա ընթացքում արձակել է մոտ 35.000 վճարման կարգադրություն: Նախկինում վճարման կարգադրություններ արձակելու գործերի վարույթն իրականացնում էին առաջին ատյանի դատարանները, որոնցում գործում էր 118 դատավոր: Այսօր դրանք կենտրոնացվել են վարչական դատարանում, որը կազմված է 16 դատավորից: Նշված վարույթները որևէ բարդություն չեն ներկայացնում, դրանք հիմնականում տեխնիկական գործընթացներ են, սակայն բավականին ժամանակատար են: Այդ վարույթների ժամանակ դասական առումով վարչական արդարադատություն չի իրականացվում, այսինքն, գոյություն չունի որևէ մասնագիտական հիմնավորում այս վարույթները վարչական դատարանի կողմից իրականացնելու համար: Այսինքն, մասնագիտացված դատարանը ծանրաբեռնվում է մասնագիտական որևէ հմտություն չպահանջող վարույթներով, ինչը, անշուշտ, չի կարող բացասաբար չանդրադառնալ դատարանի բնականոն գործունեության վրա:

Առաջարկվող լուծումները
Նախագծով նախատեսվում է ապահովել Սահմանադրությամբ պահանջվող հավասարակշռություն սեփականության իրավունքի պաշտպանության և պարտադիր վճարներ կատարելու պարտականության միջև` վարչական մարմիններին հնարավորություն տալով ինքնուրույն  իրականացնելու վճարման պարտականության կատարումը: Միաժամանակ, առաջարկվող կարգավորումը չի խարխլի սեփականության իրավունքի պաշտպանության սահմանադրական երաշխիքները, քանի որ, եթե այդ իրավունքի սահմանափակման արդյունքում խախտվի համաչափության սկզբունքը, ապա դատարանը կկարողանա վերանայել այդ սահմանափակման վերաբերյալ կայացված վարչական ակտերը: 
ՀՀ վարչական դատավարության գործող օրենսգրքով նախատեսված կարգավորումների համաձայն ձևավորվել է ճիշտ հակառակ պրակտիկա, այն է` դատարանը, քննելով վճարման կարգադրությունների հետ կապված գործերը, բռնագանձում է տարածում անձի դրամական միջոցների նկատմամբ, ինչի արդյունքում վերջնական դատական ակտի ուժով անձը զրկվում է սեփականության իրավունքից: Այս առումով, քննարկվող խնդրի համատեքստում պետք է հստակ տարանջատել սեփականաության իրավունքի սահմանափակումը դրա ամենախիստ եղանակից` այդ իրավունքից զրկելուց: Առաջարկվող կարգավորումների համաձայն, եթե սեփականության իրավունքի սահմանափակումը եղել է անօրինական, ապա դատարանի կողմից այն կարող է վերացվել` վերականգնելով անձի իրավունքը:
Հաշվի առնելով սեփականության իրավունքի սահմանափակումը և այդ իրավունքից զրկելը տարանջատելու անհրաժեշտությունը, անհրաժեշտ է բռնագանձումը կատարել առանց դատարան դիմելու` վարչական մարմնի միջոցով` միաժամանակ լիովին ապահովելով համապատասխան վարչական ակտը վիճարկելու մասնավոր անձի հնարավորությունը: 

Ակնկալվող արդյունքը
Նախագծի ընդունման արդյունքում ակնկալվում է ապահովել սեփականության իրավունքի պաշտպանությունը` միաժամանակ արդյունավետ դարձնելով պարտադիր վճարներ կատարելու սահմանադրական պարտականության ապահովման ընթացակարգերը, դատարաններին զերծ պահելով գործադիր իշխանությանը ներհատուկ գործառույթներից: 
Միաժամանակ ակնկալվում է զգալիորեն թեթևացնել վարչական դատարանի աշխատանքը, ինչը կարող է էապես նպաստել վարչական արդարադատության արդյունավետության բարձրացմանը: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ԴԱՏԱԿԱՆ ԱԿՏԵՐԻ ՀԱՐԿԱԴԻՐ ԿԱՏԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ», « ՊԱՐՏԱԴԻՐ ՍՈՑԻԱԼԱՆ ԱՊԱՀՈՎՈՒԹՅԱՆ ՎՃԱՐՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ», «ՎԱՐՉԱՐԱՐՈՒԹՅԱՆ ՀԻՄՈՒՆՔՆԵՐԻ ԵՎ ՎԱՐՉԱԿԱՆ ՎԱՐՈՒՅԹԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության վարչական դատավարության օրենսգրքում փոփոխություն կատարելու մասին», «Դատական ակտերի հարկադիր կատարման մասին» Հայաստանի Հանրապետության օրենքում փոփոխություններ և լրացումներ կատարելու մասին», «Պետական տուրքի մասին» Հայաստանի Հանրապետության օրենքում փոփոխություն և լրացումներ կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին», «Հարկերի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Պարտադիր սոցիալական ապահովության վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին», «Վարչարարության հիմունքների և վարչական վարույթի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ԴԱՏԱԿԱՆ ԱԿՏԵՐԻ ՀԱՐԿԱԴԻՐ ԿԱՏԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ», « ՊԱՐՏԱԴԻՐ ՍՈՑԻԱԼԱՆ ԱՊԱՀՈՎՈՒԹՅԱՆ ՎՃԱՐՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ», «ՎԱՐՉԱՐԱՐՈՒԹՅԱՆ ՀԻՄՈՒՆՔՆԵՐԻ ԵՎ ՎԱՐՉԱԿԱՆ ՎԱՐՈՒՅԹԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության վարչական դատավարության օրենսգրքում փոփոխություն կատարելու մասին», «Դատական ակտերի հարկադիր կատարման մասին» Հայաստանի Հանրապետության օրենքում փոփոխություններ և լրացումներ կատարելու մասին», «Պետական տուրքի մասին» Հայաստանի Հանրապետության օրենքում փոփոխություն և լրացումներ կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին», «Հարկերի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Պարտադիր սոցիալական ապահովության վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին», «Վարչարարության հիմունքների և վարչական վարույթի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների ընդունման դեպքում պետական բյուջեի ծախսերի և եկամուտների էական ավելացում կամ նվազեցում չի առաջանում։

